А   Ж   Р   И   М
(ярашганлик муносабати билан жиноий жавобгарликдан озод қилиш хақида)

2019 йил февраль ойининг 12 куни жиноят ишлари бўйича Тошкент вилоят Олмалиқ шаҳар суди, очиқ сайёр суд мажлисида, Олмалиқ шаҳар “Х.Олимжон” м.ф.й. биносида. Раислик қилувчи: О.Нигманов, судья ёрдамчиси О.Абдувалиевнинг котиблигида, томонлардан Олмалиқ шаҳар прокурори ёрдамчиси Б.Шакировнинг иштирокида. Ўзбекистон Республикаси ЖК 266-моддаси 1-қисми билан қўзғатилган жиноят иши бўйича:
- 06.01.1989 йилда Тошкент вилояти Пскент туманида туғилган, миллати ўзбек, Ўзбекистон Республикакси фуқароси, маълумоти ўрта-махсус, оилали, муқаддам судланмаган, ҳарбий хизматга мажбур, “Олмалиқ КМК” АЖ Идоравий ҳарбийлаштирилган қўриқлаш хизматида ўқчи, Тошкент вилояти, Олмалиқ шаҳри, Ш.Рашидов кўчаси, 2-уй, 29-хонадонда яшовчи, ярашув ҳақидаги қарор нусхасини 09.02.2019 йилда олган Усманов Равшанбек Искандархановичга оид 1-52/2019 сонли жиноят ишини кўриб чиқди.
Суд, судланувчи ва жабрланувчининг аризаларини муҳокама қилиб, прокурорнинг хулосасини тинглаб, жиноят иши ҳужжатларини ўрганиб чиқиб,  қуйидагиларни 
А   Н   И   Қ   Л   А   Д   И :

Яъни, Усманов Равшанбек Искандарханович 2019 йил 8 январь куни соат 12:30 ларда, бошқарувида бўлган давлат рақам белгиси 10 W 232 НА бўлган Нексия русумли автомашинасини Олмалиқ шаҳар А.Темур кўчаси бўйлаб, Коинот чоррахаси томон, амалдаги “Йўл харакати қоидалари” нинг 2-бандида кўрсатилган “Ўзбекистон Республикаси йўлларида транспорт воситаларининг ўнг тарафлама харакатлаништартиби белгиланган”, 3-бандида кўрсатилган “Светафор ишоралари, йўл белгилари, қатнов қисмидаги чизиқларнинг ўзларига тегишли бўлган талабларини билишлари ва уларга амал қилишлари, шунингдек ўзларига берилган ҳуқуқ доирасида йўлларда харакатни бошқараётган тартибга солувчиларнинг кўрсатмаларини сўзсиз бажаришлари шарт” “харакатланиш вақтида ҳайдовчи аниқлай олиши имкониятидаги хавф юзага келса, транспорт воситасининг тезлигини у тўла туҳтатишни таъминлайдиган даражада камайтириши чорасини кўриши керак деб кўрсатилган 77-банди 3-қисми талабларига риоя этмасдан, йўлни қатнов қисмини чапдан ўнга кесиб ўтаётган пиёда Исаева Шахноза Талиповнани автомашинаси олд томони билан уриб юборган. Натижада пиёда тан-жароҳати олиб, касалхонага мурожаат этган.
Судга оид тиббий экспертизасининг 04.02.2019 йилдаги 34-сонли хулосасига кўра, Исаева Шахноза Талиповнанинг баданида аниқланган жароҳатлари оғирлик даражаси бўйича ўртача оғир тан-жарохатлари тоифасига киришлиги аниқланган.
Иш бўйича сўроқ қилинган Усманов Равшанбек Искандарханович судга ариза билан мурожаат қилиб, жабрланувчи Ш.Исаева билан келишгани, етказилган моддий зарар тўлиқ қоплангани, ҳозирда жабрланувчининг унга нисбатан ҳеч қандай даъво эътирози йўқлигини билдириб, Жиноят Кодексининг 661-моддасига мувофиқ, жиноий жавобгарликдан озод қилишни сўраб кўрсатув берди.
Иш бўйича жабрланувчи Исаева Шахноза Талиповна судга ариза билан мурожаат қилиб, Р.Усмановга нисбатан ҳеч қандай даъвоси йўқлигини, улар ўзаро келишиб олишганини, етказилган моддий зарар тўлиқ қопланганини билдириб, Ўзбекистон Республикаси ЖКнинг 661-моддасини қўллаб, Р.Рахмановни жиноий жавобгарликдан озод қилишни сўраб кўрсатув берди.
Суд томонидан жабрланувчи Ш.Исаевага Ўзбекистон Республикаси ЖПКнинг 583-моддаси талаблари тушунтирилди ва бу суд мажлиси баённомасига киритилди. 
Ўзбекистон Республикаси Жиноят Кодексининг 661-моддасига мувофиқ, мазкур Кодекснинг 266-моддасининг 1-қисми назарда тутилган “транспорт воситалари ҳаракати ва улардан фойдаланит хавфсизлиги қоидаларини, яъни амалдаги "йўл ҳаракати қоидалари"нинг талабларини бузиб, жабрланувчига «оғир» тан жароҳати олишига сабаб бўлган йўл-транспорт ҳодисасини содир этиб” жиноятини содир этган шахс, агар у ўз айбига иқрор бўлса, жабрланувчи билан ярашса ва етказилган зарарни бартараф этса, жиноий жавобгарликдан озод этилиши кўрсатилган.
Суд, Р.Рахмановнинг шахсини, муқаддам судланмаганлиги, жабрланувчи билан ярашганлиги, ҳозирда жабрланувчининг унга нисбатан ҳеч қандай даъво эътирози йўқлигини инобатга олган ҳолда, Ўзбекистон Республикаси ЖКнинг 661-моддасига асосан жиноий жавобгарликдан озод қилишни лозим деб ҳисоблайди.
Юқоридагиларга асосан ҳамда Ўзбекистон Республикаси ЖК 15, 661-моддалари ва Ўзбекистон Республикаси ЖПК  423-моддаси 2-банди, 583, 586-моддаларини рахбарликка олиб, суд 

А Ж Р И М   Қ И Л А Д И  :

[bookmark: _GoBack]Ўзбекистон Республикаси ЖК 266-моддаси 1-қисми билан Усманов Равшанбек Искандархановичга оид 1-52/2019 сонли жиноят иши Ўзбекистон Республикаси ЖКнинг 661-моддасига асосан томонлар ярашганлиги муносабати билан ҳаракатдан тугатилсин.
Жабрланувчи Ш.Исаевага мазкур иш бўйича иш юритишни қайта тиклаш юзасидан илтимоснома бериш ҳуқуқи йўқолганлиги тушунтирилсин.
Ажримдан норози томонлар 10 сутка ичида шу суд орқали жиноят ишлари бўйича Тошкент вилоят судига хусусий тартибида протест ёки шикоят  келтирилишга хақлидир.

Раислик қилувчи:    			(имзо)			О.Нигманов
Аслига тугри:_________________

